              Alüminium sənayesinin tullantıları 

   Respublikada böyük gələcəyi olan əlvan metallurgiya sənayesi qara metallurgiyaya nisbətən daha sürətlə inkişaf edir.1971-1980cı illərdə Azərbaycanda qara metallurgiya istehsalının həcmi 1,4 dəfə artdığı halda,əlvan metallurgiya istehsalının həcmi 3,3 dəfə artmışdır.Demək olar ki,çıxarılmış filizin hamısı (98%) emal üçün Volqaboyu,Mərkəz,Qərbi Sibir rayonlarına göndərilir və ixrac olunurdu.Sonralar zavodda Mingəçevir kabel zavodu üçün məftil,Şimal DRES nəzdindəki məftil və alüminium məmulatları istehsalı zavodu üçün metal prokatı,məişət və sənaye  soyuducuları üçün alüminium buxarlandırıcılar istehsalı mənimsənildi.
   Əlvan metallurgiya əlvan metal filizlərinin hasilatından,saflaşdırılmasından,əridilməsindən və müxtəlif ərintilərin alınmaslndan ibarətdir.Ölkənin elektrikləşdirilməsi,müdafiə qabiliyyətinin möhkəmləndirilməsi,maşınqayırma,elektrotexnika,kimya və bir çox digər təsərrüfat sahələrinin inkişafı üçün əlvan metallurgiyanın böyük əhəmiyyəti var.Əlvan metallar dəyərli xassələrə malikdir.Onlardan bəziləri (qalay,qurğuşun,nikel)korroziyaya qarşı davamlıdır,bəziləri (titan)odadavamlıdır,bəziləri yüksək elektrikkeçirmə qabiliyyəti olan (mis,alüminium,gümüş )metallardır. Əlvan metallar aşağıdakı qruplara bölünür:
     Əlvan metallurgiya əlvan metal filizlərinin hasilatından,saflaşdırılmasından,əridilməsindən və müxtəlif ərintilərin alınmaslndan ibarətdir.Ölkənin elektrikləşdirilməsi,müdafiə qabiliyyətinin möhkəmləndirilməsi,maşınqayırma,elektrotexnika,kimya və bir çox digər təsərrüfat sahələrinin inkişafı üçün əlvan metallurgiyanın böyük əhəmiyyəti var.Əlvan metallar dəyərli xassələrə malikdir.Onlardan bəziləri (qalay,qurğuşun,nikel)korroziyaya qarşı davamlıdır,bəziləri (titan)odadavamlıdır,bəziləri yüksək elektrikkeçirmə qabiliyyəti olan (mis,alüminium,gümüş)metallardır.
    Yüngül və nadir metalların əhəmiyyəti daha çoxdur.Bunları əridib almaq üçün yüksək enerji tələb olunur.Belə istehsala enerjitutumlu sahələr deyilir.
   Yüngül,yaxşı elektrikkeçirmə qabiliyyətinə malik olan alüminium yer qabığında ən çox yayılmış metaldır.Daşkəsənin alunit yataqları Azərbaycanın alüminium sənayesinin xammal bazasıdır.Alüminium filizlərindən əvvəlcə alüminium oksidi-gil torpaq alınır.Bir ton alüminium metalı almaq üçün 20 min kvt.saat elektrik enerjisi tələb olunur.Titan da qiymətli metaldır.Çox  möhkəmdir,turşuya,yüksək istiliyə davamlıdır,antimaqnit xassəlidir.Buna görə də ondan reaktiv mühərriklərin,nüvə reaktorlarının hazırlanmasında,gəmiqayırma və hərbi sənayedə istifadə edirlər.Titan və maqnezium istehsalı da enerji tutumludur.
   Yüngül metallar istehsal edən müəssisələrin enerji mənbələrinə yaxın yerləşməsi əsas şərtdir.
Qurğuşun,sink və qalay konsentratlarının tərkibində metalın faizi yüksək olur.Ona görə enerjitutumlu sink istehsalı zavodları filiz hasilatı rayonları ilə yanaşı yanacaq bazalarının yaxınlığında da yerləşdirilir.Ağır metallar müxtəlif sahələrdə tətbiq olunur.Məsələn,mis həm saf məmulat kimi,həm də qalayla (bürünc),nikel ilə (melxior),alüminiumla (düralüüminium) və sink ilə qarışıq halda elektrotexnikada və maşınqayırmadageniş istifadə olunur.Qurğuşun akkumulyator,elektrik kabeli hazırlanmasında və atom sənayesində işlədilir.Nikel,əsasən,qara metallurgiyada sərf edilir.Sink dəmir məmulatlarını pardaqlamaq-sinklə örtmək üçün işlədilir.Qalay paslanmayan əşyalar və diyircəkli yastıqlar istehsalında istifadə olunur.
  Azərbaycanda alüminium sənayesinin təşəkkülü alunit ehtiyatları və bol enerji imkanları ilə bağlı olmuşdur.İlk dəfə 1955-ci ildə  Sumqayıt alüminium zavodu istifadəyə verilmiş və bu zavod respublikaya kənardan gətirilən xammal əsasında işləmişdir.1965-ci ildə Gəncə gil-torpaq zavodu Zəylik alunit yatağının xammalı bazasında fəaliyyətə başlamışdır.Gəncə gil-torpaq zavodu işə düşdükdən sonra alunitdən alınan alüminium oksidi Sumqayıt alüminium zavodunu yerli xammalla təmin etdi.İstehsal edilən məhsul daha ucuz başa gəldi.Sumqayıt alüminium zavodu ilkin xammal buraxan müəssisədən onlarca adda məhsul(prokat,məftil,soyuducular üçün buxarlandırıcılar,konserv sənayesi üçün folqa,konstruksiya materialları,boru və s.)istehsal edən zavoda çevrildi.Gəncə gil-torpaq zavodunda alunitdən və gətirmə boksitdən alüminium oksidi,kükürdlü qaz,kalium-sulfat,sulfat turşusu,vanadium oksidi və s. alınır.İstehsalat tullantılarından tikinti materialları istehsalında istifadə edilir.Gəncənin ikinci böyük əlvan metallurgiya müəssisəsi metal emalı zavodudur.Burada əlvan metallurgiya və avtomobil sənayesi üçün hissələr,texnoloji avadanlıq qovşaqları,alüminium və latun külçələr,metal konstruksiyalar hazırlanır.
    
“Azəralüminium” ASC-nin tabeliyində olan Gəncə “Gil-Torpaq” İstehsalat sahəsinin fəaliyyəti nəticəsində əmələ gəlmiş alunit və boksit tullantılarının ətraf mühitə zərərli təsirinin aradan qaldırılması istiqamətində Ekologiya və Təbii Sərvətlər Nazirliyi tərəfindən ardıcıl tədbirlər həyata keçirilir. Nazirliyin mətbuat xidmətindən Milli.Az xəbər portalına daxil olan məlumata görə, buna baxmayaraq, bu sahədə problemlər də mövcuddur.  Ekologiya və Təbii Sərvətlər Nazirliyi tərəfindən 2002-ci ildən başlayaraq müəssisədə müvafiq araşdırmalar aparılıb, müəssisənin fəaliyyəti zamanı “Ətraf mühitin mühafizəsi haqqında” və “İstehsalat və məişət tullantıları haqqında” Azərbaycan Respublikası Qanunlarının müvafiq tələbləri pozulduğuna görə Gəncə “Gil-Torpaq” İstehsalat Sahəsinin rəhbərliyinə qarşı dəfələrlə inzibati qaydada tədbirlər görülüb və çatışmazlıqların aradan qaldırılması üçün icrası məcburi olan göstərişlər verilib. Lakin müəssisə rəhbərliyinin təbiətə, ətraf mühitin mühafizəsinə laqeyd münasibəti nəticəsində göstərişlərin icrası öz həllini tapmayıb.

1966-cı ildə fəaliyyətə başlamış Gəncə “Gil-torpaq” İstehsalat Sahəsində Daşkəsən rayonunun Zəylik mədənindən gətirilmiş alunit filizindən istifadə edilmiş və istehsalat prosesi zamanı il ərzində əmələ gələn 2 milyon ton şlamın yığılması məqsədilə müəssisənin ərazisində ümumi sahəsi 159 hektar olan 2 ədəd şlam hovuzu tikilərək istifadəyə verilib. Lakin illər keçdikcə müəssisənin fəaliyyətində yaranan bir sıra çətinliklər, o cümlədən alunit emalının ətraf mühiti çirkləndirməsi səbəbindən müəssisədə alunit filizinin emalı getdikcə azaldılıi, 1997-ci ildən isə tamamilə dayandırılıb.

1976-cı ildə müəssisədə istehsal gücü ildə 450 min ton boksit filizinin emalı xətti işə salınıb və xarici ölkələrdən (Qvineya və Hindistan) idxal olunan boksitin emalına başlanıb. Emal prosesi zamanı ildə 500 min tona qədər boksit şlamının əmələ gəldiyi nəzərə alınaraq müəssisə tərəfindən alunit şlamı hovuzlarının yanında sahəsi 82 hektar olan 3-cü hovuz hazırlanıb istifadəyə verilib. 1998-ci ildən isə müəssisə boksit şlamını 2-ci alunit hovuzunda yerləşdirməyə başlaıyıb.  Hazırda müəssisənin alunit şlamı hovuzlarında, ümumilikdə 12 milyon 730 min ton alunit tullantı şlamı, boksit  şlamı hovuzunda isə 8 milyon 843 min ton boksit tullantı şlamı yığılıb qalıb.

2008-ci ildə dünyada baş verən maliyyə böhranı səbəbindən alüminium oksidinin dünya bazarında qiymətinin ucuzlaşması nəticəsində 2009-cu ildən gil-torpaq sexlərinin işi tamamilə dayandırılıb və bu günə qədər də fəaliyyət göstərmir.

Azərbaycan Respublkası Nazirlər Kabinetinin tapşırığına uyğun olaraq Gəncə “Gil-torpaq” İstehsalat Sahəsinin fəaliyyəti nəticəsində əmələ gəlmiş alunit və boksit tullantılarının ətraf mühitə zərərli təsirinin aradan qaldırılması ilə bağlı Kompleks Tədbirlər Planının layihəsinin hazırlanması üçün Fövqəladə Hallar, Sənaye və Energetika, Ekologiya və Təbii Sərvətlər Nazirliklərinin, Əmlak Məsələləri Dövlət Komitəsinin, həmçinin, “Azəralüminium” ASC-nin, Cəncə “Gil-torpaq” İstehsalat Sahəsinin, Azərbaycan Milli Elmlər Akademiyasının və Gəncə şəhər İcra Hakimiyyətinin nümayəndələrindən ibarət tərkibdə Fövqəladə Hallar Nazirliyində işçi qrup yaradılıb. İşçi qrup tərəfindən Gəncə “Gil-torpaq” İstehsalat Sahəsinin fəaliyyəti nəticəsində əmələ gəlmiş alunit və boksit tullantılarının ətraf mühitə zərərli təsirinin azaldılması və aradan qaldırılmasına dair Kompleks Tədbirlər Planı hazırlanaraq Nazirlər Kabinetinə təqdim olunub.


